
1 PREDMET SMJERNICE 
Zbog poznavanja sistema nadzora građevinskih radova na lokalnom i međunarodnom 
nivoju ove smjernice sadrže kratak opis sistema nadzora Federalne Agencije za 
(auto)Puteve Sjedinjenih Američkih Država (FHWA) i opširniji opis sistema nadzora i opis 
funkcija drugih učesnika u građenju po FIDIC-u i po zahtjevima Međunarodnih financijskih 
institucija (MFI). 
Zadnje harmonizovano izdanje „Uslova ugovora za građenje FIDIC – MDB“ postaje osnova 
ne samo za financiranje i vođenje građevinskih projekata MFI nego i osnova jednog dijela 
lokalnih zakona o građenju i zakona o javnim nabavkama. 
Detaljnije je obrađeno uređenje nadzora po važećem lokalnom Zakonu o građenju i 
Zakonu o prostornom uređenju. 
Najopsežnije je poglavje o građevinskom nadzoru na gradilištu za koji se upotrebljavaju i 
definicije: tehnički nadzor, stručni nadzor ili inženjerski nadzor. 
Harmonizacija lokalnih propisa o građevinskim prozvodima sa evropskim sistemom 
prodaje i kontrole kvaliteta proizvoda, materiala i usluga, uzrok je da je u cjelini 
predstavljena i Europska direktiva o građevinskim proizvodima - CPD.  
Obširno su obrađeni tehnološk elaborat, nacrt organizacije gradilišta, program mjera 
zaštite i čuvanja zdravlja na radu, elaborat zaštite od požara i procjena uticaja gradilišta 
na okolinu. Posebno je obrađen i sistem upravljanja građevinskom otpadu. 
Nadzor održavanja puteva po sistemu rada opširnije se obrađuje u knjizi III Održavanje,. 
U tim smjernicama su dati opšti principi organizacije nadzora. 

2 PRAVNE OSNOVE 
Bosna i Hercegovina (BiH) se sastoji od dva entiteta, Federacije Bosne i Hercegovine i 
Republike Srpske.  
Zakonodavni organ BiH je Parlamentarna skupština koja se sastoji iz dva doma: Dom 
naroda i Predstavnički dom. Izvršna vlast pripada Predsjedništvu i Vijeću ministara. 
Sve državne funkcije koje Ustavom nisu dodijeljene institucijama Bosne i Hercegovine 
pripadaju entitetima. 
Regulisanje prevoza između entiteta kao i međunarodnog telekomunikacionog sistema je 
u nadležnosti institucija BiH.  
Entiteti treba da u okviru svoje jurisdikcije obezbijede sigurnu okolinu za sva lica, tako što 
će podržavati rad agencija za provođenje civilnog zakona, u skladu sa međunarodno 
priznatim standardima. 
Institucije Federacije Bosne i Hercegovine sa distriktima i institucije Republike Srpske su 
odgovorne i ovlaštene da zaštite i upravljaju svojom prirodnom i stambenom okolinom, 
transportom i sistemom telekomunikacija.  
Distrikti FBiH su ovlašteni da regulišu uređenje prostora i izgradnju na svojoj teritoriji. 
U sljedećoj tabeli navedeni su zakoni koji regulišu oblast planiranja, zaštite okoline i 
zdravlja, prevoza, izgradnje i nadzora:  

Federacija Bosne i Hercegovine: Republika Srpska: 
Zakon o građenju, (Sl. nov. FBiH, broj 55/02) 
Zakon o prostornom uređenju (Sl. nov. FBiH br. 52/04) 

Zakon o uređenju prostora (Sl.gl. RS br.:19/96, 
25/96, 10/98, 53/02 i 64/02; prečišćeni tekst: 
84/02) 
Danom stupanja na snagu Zakona o uređenju prostora 
(vidi Sl. gl. RS broj 19/96) prestaje da važi Zakon o 
prostornom uređenju (Sl. list SR BiH, br. 9/87, 23/88, 
24/89, 10/90, 14/90, 15/90 i 14/91), osim podzakonskih 
propisa, koji još nisu doneseni na osnovu člana 154 
važečeg Zakona. 

Zakon o ustupanju izgradnje investicionih objekata 
(Sl.list SRBiH br.33/77) 

Zakon o komunalnim djelatnostima (Sl.gl. RS 
11/95) 

 Zakon o građevinskom zemljištu (Sl.gl. RS 41/03-
11 i 86/03-1) 


